
 ԱՆՀԱՏՈՒՅՑ ՕԳՏԱԳՈՐԾՄԱՆ ԻՐԱՎՈՒՆՔՈՎ ԱՆՇԱՐԺ ԳՈՒՅՔ ԱՄՐԱՑՆԵԼՈՒ ՄԱՍԻՆ  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
Տեղեկացնում ենք, որ ՀՀ կառավարության 06․03․2025 թվականի «Գույք հետ վերցնելու, նվիրաբերելու և գույքի նվիրատվությունն ընդունելու մասին» N 253-Ա որոշման համաձայն ՀՀ մարզ Կոտայք, համայնք Ծաղկաձոր, Խաչատուր Կեչառեցու փողոց թիվ 1 հասցեում գտնվող անշարժ գույքն, որը անհատույց օգտագործման իրավունքով տրամադրված էր «Երևանի օլիմպիական հերթափոխի պետական մարզական քոլեջ» պետական ոչ առևտրային կազմակերպությանը (այսուհետ՝ Կազմակերպություն) հետ է վերցվել և նվիրաբերվել է  համայնքին։
Միաժամանակ համայնքը առաջարկել է Քոլեջի բազան հանձնել Ծաղկաձորի համայնքին  պայմանով, որ Քոլեջին կտրամադրվի Ծաղկաձորում գործող մեկ այլ կառույց՝ համապատասխան տարածքով, որտեղ հնարավոր կլինի անցկացնել ուսումնամարզական հավաքներ և կազմակերպել ամառային ճամբարներ:
[bookmark: _Hlk199413788]Հաշվի առնելով վերը նշված առաջարկի վերաբերյալ ՀՀ կրթության, գիտության, մշակույթի և սպորտի նախարարության դիրքորոշումը, ինչպես նաև  28.02.2025թ․ կայացած ֆինանսատնտեսական նախարարական կոմիտեի նիստում կայացած քննարկման արդյունքները՝ որոշվել է ՀՀ Կոտայքի մարզ, համայնք Հրազդան, քաղաք Հրազդան, Ջրառատ թաղամաս 550 հասցեում գտնվող պետական անշարժ գույքը տրամադրել «Երևանի օլիմպիական հերթափոխի պետական մարզադպրոց քոլեջ» ՊՈԱԿ-ին:
Ելնելով վերոգրյալից՝ ՀՀ ՏԿԵՆ պետական գույքի կառավարման կոմիտեն՝ (այսուհետ՝ Կոմիտե) առաջնորդվելով «Պետական ոչ առևտրային կազմակերպությունների մասին» օրենքի 5-րդ հոդվածի 1-ին կետի պահանջներով, մշակել է «Անհատույց օգտագործման իրավունքով անշարժ գույք ամրացնելու մասին» ՀՀ կառավարության որոշման նախագիծը, որով առաջարկվում է վերոնշյալ անշարժ գույքը անժամկետ, անհատույց օգտագործման իրավունքով ամրացնել կազմակերպությանը:
«Անհատույց օգտագործման իրավունքով անշարժ գույք ամրացնելու մասին» Հայաստանի Հանրապետության կառավարության որոշման նախագծի ընդունմամբ պետական և տեղական ինքնակառավարման մարմինների բյուջեներում ծախսերի և եկամուտների ավելացում կամ նվազեցում չի նախատեսվում:
«Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ». Որոշման նախագիծը բխում է Կառավարության 2021-2026թթ. ծրագրի 4.8 կետով «Սպորտ բաժնում ամրագրված ծրագրերից. Կառավարությունը խթանելու է Հայաստանի Հանրապետությունում ֆիզիկական կուլտուրայի և սպորտի զարգացումը՝ կարևորելով բնակչության շրջանում առողջ ապրելակերպի և ակտիվ հանգստի արմատավորումը, ֆիզիկական կուլտուրայի և սպորտի միջոցով բնակչության առողջության ամրապնդումը, երկարակեցությունը, հայրենիքի պաշտպանությանը պատրաստ սերունդների դաստիարակումը։



